
Deddf Iechyd y Cyhoedd (Cymru) 2017

2017 dcec 2

RHAN 4

TRINIAETHAU ARBENNIG

Dyroddi trwydded triniaeth arbennig

PROSPECTIVE

66 Disgresiwn i ganiatdu cais am drwydded triniaeth arbennig

(1) Nid yw’r gofyniad yn adran 65(3) i ddyroddi trwydded triniaeth arbennig yn gymwys
yn achos ceisydd sydd wedi ei euogfarnu o drosedd berthnasol.

(2) Atddiben dyfarnu a yw ceisydd wedi ei euogfarnu o drosedd berthnasol, mae euogfarn
i gael ei chymryd i gynnwys euogfarn gan neu gerbron llys y tu allan i Gymru a Lloegr;
ac mae cyfeiriadau yn y Rhan hon at euogfarn, neu at berson sydd wedi ei euogfarnu
o drosedd, i gael eu dehongli yn unol & hynny.

(3) Os yw’r awdurdod lleol wedi ei fodloni fel y’i disgrifir yn adran 65(3) mewn cysylltiad
4 chais, ond bod y ceisydd wedi ei euogfarnu o drosedd berthnasol, rhaid i’r awdurdod
benderfynu a oes amheuaeth wedi ei chodi ynghylch addasrwydd y ceisydd i roi
triniaeth y mae’r cais yn ymwneud a hi i’r graddau y byddai’n amhriodol dyroddi’r
drwydded mewn cysylltiad a rhoi’r driniacth honno.

(4) Wrth wneud ei benderfyniad, rhaid i’r awdurdod roi sylw i—
(a) natur ac amgylchiadau’r drosedd, a
(b) canllawiau a ddyroddir gan Weinidogion Cymru o dan is-adran (11).

(5) Os yw’r awdurdod lleol yn penderfynu nad oes amheuaeth wedi ei chodi ynghylch
addasrwydd y ceisydd fel y’i disgrifir yn is-adran (3) mewn cysylltiad 4 rhoi triniaeth
a bennir yn y cais, rhaid iddo ddyroddi’r drwydded mewn cysylltiad a rhoi’r driniaeth
honno.



Deddf Iechyd y Cyhoedd (Cymru) 2017 dccc 2
RHAN 4 — TRINIAETHAU ARBENNIG
Document Generated: 2024-03-29

Statws Mae'r fersiwn hon o'r ddarpariaeth hon yn rhagolygol.
Newidiadau i ddeddfwriaeth: Deddf Iechyd y Cyhoedd (Cymru) 2017, Adran 66 yn gyfiredol gyda’r
holl newidiadau y gwyddys eu bod mewn grym ar neu cyn 29 Mawrth 2024. Mae newidiadau
a all gael eu dwyn i rym yn y dyfodol. Mae newidiadau a wnaed yn ymddangos yn y cynnwys
a chyfeirir atynt trwy anodiadau. (See end of Document for details) View outstanding changes

(6) Os yw’r awdurdod lleol yn penderfynu bod amheuaeth wedi ei chodi ynghylch
addasrwydd y ceisydd fel y’i disgrifir yn is-adran (3) mewn cysylltiad a rhoi triniaeth
a bennir yn y cais—
(a) ni chaiff ddyroddi’r drwydded mewn cysylltiad a rhoi’r driniaeth honno, a

(b) rhaid iddo roi hysbysiad i’r ceisydd fod y cais wedi ei wrthod i’r graddau y
mae’n ymwneud a rhoi’r driniaeth honno.

(7) Ond mae is-adran (6) yn ddarostyngedig i’r gofynion a nodir ym mharagraffau 15 ac
16 o Atodlen 3.

(8) At ddibenion y Rhan hon, mae pob un o’r canlynol yn drosedd berthnasol—
(a) trosedd o dan y Rhan hon neu o dan Ran 5 (rhoi twll mewn rhan bersonol
o’r corff);
(b) trosedd (pa un ai o dan gyfraith Cymru a Lloegr neu rywle arall) sydd—
(1) yn ymwneud a thrais,
(i) o natur rywiol, neu sy’n ymwneud 4 deunydd neu ddelweddau
rhywiol,
(iii) yn golygu tatwio plentyn o dan 18 oed,
(iv) yn ymwneud ag iechyd a diogelwch yn y gwaith, neu
(v) yn golygu methiant i gydymffurfio 4 gofyniad mewn cynllun ar
gyfer trwyddedu neu fel arall ganiatdu neu reoleiddio cyflawni
gweithgaredd sy’n driniaeth arbennig at ddibenion y Ddeddf hon.

(9) Ond mae euogfarn am drosedd berthnasol i gael ei diystyru at ddibenion y Rhan hon
os yw wedi ei disbyddu at ddibenion Deddf Adsefydlu Troseddwyr 1974 (p.53).

(10) Caiff rheoliadau ddiwygio is-adran (8) drwy ychwanegu, amrywio neu ddileu
disgrifiad o drosedd.

(11) Rhaid i Weinidogion Cymru roi canllawiau i awdurdodau lleol ynghylch materion
sydd i gael eu hystyried wrth benderfynu a oes amheuaeth wedi ei chodi, ac os felly,
i ba raddau, ynghylch addasrwydd ceisydd i roi triniaeth arbennig.

Gwybodaeth Cychwyn
I A. 66 ddim mewn grym ar y Cydsyniad Brenhinol, gweler a. 126(2)


http://www.legislation.gov.uk/id/ukpga/1974/53
http://www.legislation.gov.uk/id/anaw/2017/2/section/126/2

